
Дауыс беретін акцияларының (қатысу үлестерінің) елу және одан да көп пайызына «Самұрық-Қазына» АҚ тікелей немесе жанама түрде иелік ететін ұйымдардың тауарларды, жұмыстарды және қызметтерді сатып алу қағидаларын сақтауын бақылауды (бақылау тексерістерін) жүзеге асыру  
ҚАҒИДАЛАРЫ  
(«Самұрық-Қазына» АҚ Директорлар кеңесінің 2017 жылғы 27 қаңтардағы 

№ 137  шешімімен енгізілген өзгерістермен, «Самұрық-Қазына» АҚ Директорлар кеңесінің 2017 жылғы 27 қазандағы № 143 шешімімен енгізілген толықтырулармен, «Самұрық-Қазына» АҚ Директорлар кеңесінің 2018 жылғы 31 мамырдағы № 149 шешімімен енгізілген өзгерістермен және толықтырулармен )
1. Осы Дауыс беретін акцияларының (қатысу үлестерінің) елу және одан да көп пайызына «Самұрық-Қазына» АҚ тікелей немесе жанама түрде иелік ететін ұйымдардың тауарларды, жұмыстарды және қызметтерді сатып алу қағидаларын сақтауын бақылауды (бақылау тексерістерін) жүзеге асыру қағидалары (бұдан әрі – Бақылауды жүзеге асыру қағидалары) «Ұлттық әл-ауқат қоры туралы» Қазақстан Республикасы Заңына және «Самұрық-Қазына» АҚ Директорлар кеңесінің шешімімен (2016 жылғы 28 қаңтардағы  № 126 хаттамасы) бекітілген «Самұрық-Қазына» АҚ және дауыс беретін акцияларының (қатысу үлестерінің) елу және одан да көп пайызы меншік немесе сенімгерлік басқару құқығында «Самұрық-Қазына» АҚ-ға тікелей және жанама түрде тиесілі ұйымдардың тауарларды, жұмыстарды және қызметтерді сатып алу қағидаларына (бұдан әрі – Сатып алу қағидалары)  сәйкес әзірленді. 
    2. Бақылауды жүзеге асыру қағидаларында бақылау тексерістерін ұйымдастыру және өткізу, сондай-ақ Сатып алу қағидаларында, сатып алу саласындағы өзге де корпоративтік құжаттарда белгіленген талаптарды дауыс беретін акцияларының (қатысу үлестерінің) елу және одан да көп пайызы «Самұрық-Қазына» АҚ-ға тікелей немесе жанама түрде тиесілі ұйымдардың сақтауын бақылау  анықталады. 

Осы Бақылауды жүзеге асыру қағидаларында мынадай ұғымдар пайдаланылады:

Қор – «Самұрық-Қазына» АҚ;
Холдингтің ұйымдары - дауыс беретін акцияларының (қатысу үлестерінің) елу және одан да көп пайызына «Самұрық-Қазына» АҚ тікелей немесе жанама түрде иелік ететін заңды тұлғалар;

Уәкілетті тұлға – міндетіне Холдингтің ұйымдарында сатып алуды жүзеге асыру қызметін үйлестіру өкілеттігі кіретін Қордың уәкілетті тұлғасы;
Сатып алу мәселелері жөніндегі уәкілетті орган – Қор Басқармасы анықтайтын Қордың құрылымдық бөлімшесі және (немесе) еншілес ұйымы;
Қордың комиссиясы – «Самұрық-Қазына» АҚ-ның сатып алу мәселелері жөніндегі шағымдарды қарау комиссиясы;

Бақылау тексерістері – Холдингтің ұйымдары сатып алу процесін жүзеге асыру барысында бұзушылықтарды уақытында анықтау, жою және оларға жол бермеу, сатып алу бойынша корпоративтік құжаттарға Холдингтің басшыларының, органдарының, сондай-ақ өзге де лауазымды тұлғалары мен ұйымдарының  шешімдерінің сәйкестігін анықтау мақсатында уәкілетті орган жүзеге асыратын, өзара байланысты бақылау әрекеттерінің кешені.
Бақылау тексерістерінің жоспары – жыл сайын Қордың уәкілетті тұлғасы бекітетін, Холдингтің ұйымдарында бақылау тексерістерін жүргізу кестесі; 

Сатып алу бойынша корпоративтік құжаттар – Сатып алу қағидалары және оларға сәйкес қабылданатын, Қор Басқармасы бекіткен Сатып алу қағидаларының нормаларын қолдану толық ашылатын құжаттардың (актілердің) жиынтығы.

Бақылау – ақпаратты жинақтауға, өңдеуге және Сатып алу қағидаларына сатып алу рәсімдерінің сәйкестігіне талдау жүргізуге бағытталған, веб-сайтпен жұмыс бойынша іс-шаралар кешені.
                                                        Жалпы ережелер
3. Бақылау тексерістері Холдингтің ұйымдары сатып алу процесін жүзеге асыру барысында бұзушылықтарды уақытында анықтау, жою және оларға жол бермеу, сатып алу бойынша корпоративтік құжаттарға Холдингтің басшыларының, органдарының, сондай-ақ өзге де лауазымды тұлғалары мен ұйымдарының шешімдерінің сәйкестігін анықтау мақсатында жүзеге асырылады. 

4. Бақылау Холдингтің ұйымдары тарапынан бұзушылықтар фактілерін анықтау және олардың алдын алу үшін Сатып алу қағидалары мен өзге де корпоративтік құжаттардың нормалары талаптарының сақталуы тұрғысынан сатып алуды жүргізу процесін Холдинг ұйымдарының ресми веб-сайттарының мониторингілеуі арқылы тұрақты негізде жүзеге асырылады.   
5. Бақылау тексерістерінің негізгі міндеттері мыналар: 

Холдинг ұйымдарының сатып алу бойынша корпоративтік құжаттарды сақтауын қамтамасыз ету;

сатып алу процесінің жариялылығы мен ашықтығын қамтамасыз ету;

сатып алу процесін жүзеге асыру барысында сатып алу бойынша корпоративтік құжаттардың бұзылуын анықтау, жою және оларға жол бермеу;

сатып алу бойынша құжаттаманы жүргізудің, есептілікті, оның ішінде сатып алудағы жергілікті қамту бойынша жасаудың дұрыстығын тексеру; 

ұсынылған есептердегі мәліметтің дұрыстығын тексеру; 

Холдинг ұйымдарының сатып алу саласындағы қызметін талдау;

Холдинг ұйымдарының сатып алу туралы шарттарды тиісінше орындауын тексеру;

сатып алу туралы шартты орындау нәтижелерінің тендерлік құжаттамада белгіленген талаптарға сәйкестігі  болып табылады.
6. Сатып алу қағидаларының 143-тармағында көрсетілген жағдайларда Холдинг ұйымдарында бақылау тексерістерін Қор және/немесе сатып алу мәселелері жөніндегі уәкілетті орган жүргізеді.   
7. Бақылау тексерістерінің мынадай түрлері болуы мүмкін: жоспарлы және жоспардан тыс.  
8. Сатып алу мәселелері жөніндегі уәкілетті органның қызметкерлері Қордың тапсырмасы бойынша уәкілетті мемлекеттік органдар, мемлекеттік емес мекемелер, Қордың/Холдингтің ұйымдарының ішкі аудит қызметі, сондай-ақ Холдингтің ұйымдарының өздері жүргізетін бақылау тексерістеріне қатыса алады.   

9. Қажетті жағдайларда бақылау тексерістері мемлекеттік органдар мен өзге де ұйымдардың мамандарын тарта отырып жүргізілуі мүмкін.   

Жоспарлы бақылау тексерістерін жүргізу тәртібі және оны ұйымдастыру  
10. Жоспарлы бақылау тексерістерін Қор және/немесе сатып алу мәселелері жөніндегі уәкілетті орган оларды жүргізу мәнін, объектісін және мерзімін көрсете отырып, бақылау тексерістерін жүргізудің бекітілген жоспарына сәйкес жүзеге асырады. Бақылау тексерісінің жоспары Холдинг ұйымдарын корпоративтік басқару деңгейін, өткен жұмыс кезеңі үшін сатып алу саласындағы қызметтің талдауын, оның ішінде  Қор және/немесе сатып алу мәселелері жөніндегі уәкілетті орган жүргізген жоспардан тыс тексерістердің қорытындысы бойынша анықталған бұзушылықтары есепке ала отырып құрылады.   

11. Корпоративтік басқару деңгейі  85-100 рейтингтік тармақтарға сәйкес келетін Холдингтің ұйымдарынан басқа Холдингтің ұйымдары Жоспарлы тексерістердің объектілері болып табылады.  
Корпоративтік басқару деңгейі  «Ұлттық әл-ауқат қоры туралы» Қазақстан Республикасы Заңына сәйкес бекітілетін Қордың ішкі құжатында белгіленеді. 
12. Бақылау тексерістерінің жоспарын Қордың уәкілетті органы бекітеді. 

13. Сатып алу мәселелері жөніндегі уәкілетті орган күні бұрын, бірақ тексеріс басталатын күннен кемінде 7 (жеті) жұмыс күні бұрын Холдингтің ұйымдарына алдағы жоспарлы бақылау тексерістері туралы хабарлайды және тексеріс басталатын күні бақылау тексерістерін жүзеге асыратын тұлғаларға (бұдан әрі -тексерушілер) ұсыну үшін  қажетті құжаттардың тізбесін анықтайды.     
14. Жоспарлы бақылау тексерістерін өткізу мерзімі 30 (отыз) күнтізбелік күннен аспауы тиіс.   

15. Дәлелді себептер болған жағдайда жоспарлы бақылау тексерістерін өткізу мерзімі Қордың Уәкілетті тұлғасының шешімі бойынша, бірақ 15 (он бес) күнтізбелік күннен аспайтын уақытқа ұзартылуы мүмкін, бұл жөнінде жоспарлы бақылау тексерістерінің объектісі болып табылатын Холдингтің ұйымына хабарланады.    
16. Холдингтің ұйымдарында жоспарлы бақылау тексерістерін бастар алдында тексерушілер Холдинг ұйымының бірінші басшысына немесе оның орнына басушы адамға мынадай құжаттарды:

1) Холдинг ұйымдарына бақылау тексерістерін жүргізудің жылдық жоспарынан үзінді көшірмені;

2) бақылау тексерісін жүргізуге тұлғалардың өкілеттігін растайтын құжаттарды (қызметтік куәлік) ұсынуы тиіс.

17. Жоспарлы бақылау тексерістерінің объектісі болып табылатын  Холдингтің ұйымдарында жоспарлы бақылау тексерістерін жүргізу кезінде тексерушілер мыналарға: 

1) жоспарлы бақылау тексерісінің мәніне қатысы материалдарды сұратуға  (талап етуге); 

2) жоспарлы бақылау тексерістерін жүргізу кезінде туындайтын мәселелер бойынша ауызша немесе жазбаша түрдегі түсініктемелерді сұратуға;

3) қорытынды алу үшін мамандарды, сарапшыларды тартуға құқылы. 
18. Жоспарлы бақылау тексерістерінің объектісі болып табылатын  Холдингтің ұйымы мыналарға:

1) бақылау тексерістерін жүргізуге байланысты ұйымдастыру-техникалық мәселелерді шешуге; 

2) тексерушілерді жоспарлы бақылау тексерістерінің мәніне қатысы бар барлық қажетті материалдармен (құжаттармен) қамтамасыз етуге; 

3) қажет жағдайда жоспарлы бақылау тексерістерінің мәніне қатысы бар мәселелер бойынша тексерушілерге түсініктемелер беруге міндетті. 

19. Осы бақылауды жүзеге асыру қағидаларының 16-тармағына сәйкес талап етілген жоспарлы бақылау тексерістерінің өткізілетіні туралы құжаттарды қабылдап алудан бас тартқан немесе тексеріс үшін қажетті материалдарға (құжаттарға) тексерушілердің қол жеткізуіне кедергі келтірген жағдайда хаттама жасалады. Хаттамаға тексерушілер және жоспарлы бақылау тексерістерінің объектісі болып табылатын  Холдинг ұйымының уәкілетті тұлғасы қол қояды.   

20. Осы Қағидалардың 19-тармағында көрсетілген бас тарту жоспарлы бақылау тексерістерін жүргізбеу үшін негіз болып табылмайды.   

Жоспарлы бақылау тексерістерін жүргізуге кедергі келтіруші және тексерушілердің жұмысы үшін қажетті жағдайларды қамтамасыз етпеген тұлғалар Қазақстан Республикасың заңнамасында белгіленген тәртіппен жауапты болады.  
21. Жоспарлы бақылау тексерістері аяқталған соң мыналар көрсетілген тексеріс актісі жасалады: 

1) тексеріс жүргізілген орын, акт жасалған күн және жоспарлы бақылау тексерістері өткізілген мерзім;

2) тексеріс түрі;
3) тексерушілердің тегі, аты, әкесінің аты және лауазымы; 

4) жоспарлы бақылау тексерістерінің объектісі болып табылатын   Холдинг ұйымының атауы;
5) тексеріс өткізілген кезең;

6) жоспарлы бақылау тексерістерін өткізу үшін негіздеме болған құжаттардың деректемелері; 

7) жоспарлы бақылау тексерістерінің мәніне қатысты материалдар; 

8) тексерістің нәтижелері; 

9) анықталған бұзушылықтар және оларды жою жөніндегі ұсынымдар, оның ішінде қажетті шаралар мен оларды жою мерзімі.

22. Жүргізілген жоспарлы бақылау тексерістерінің қорытындылары бойынша сатып алуға қатысты корпоративтік құжаттар бұзылмаған жағдайда тексеріс актісінде бұзушылықтарды анықтау фактісінің жоқ екендігі туралы тиісті жазба жазылады.    
23. Тексеріс актісіне анықталған бұзушылықтарға қатысты құжаттардың көшірмелері (оның ішінде бұйрықтар, конверттерді ашу хаттамалары, сатып алу қорытындысының хаттамалары және өзге де құжаттар), сондай-ақ жоспарлы бақылау тексерістерінің объектісі болып табылатын Холдинг ұйымының лауазымды тұлғаларының, тендерлік комиссия мүшелерінің және өзге де қызметкерлерінің жазбаша түсініктемелері қоса ұсынылуы мүмкін.
24. Тексеріс актісі екі дана етіп жасалады, оған тексеруші және жоспарлы бақылау тексерістерінің объектісі болып табылатын Холдинг ұйымының басшысы немесе оның орнын басушы тұлға қол қояды. Бір данасы бақылау тексерістерінің объектісі болып табылатын Холдинг ұйымына тапсырылады. 
25. Жоспарлы бақылау тексерістерінің объектісі болып табылатын Холдинг ұйымының басшысы немесе оның орнын басушы тұлға тексерушілер тексеріс актісін ұсынған күннен бастап 3 (үш) жұмыс күні ішінде онымен танысып, қол қоюы тиіс.   
26. Жоспарлы бақылау тексерістерінің объектісі болып табылатын Холдинг ұйымының басшысы немесе оның орнын басушы тұлға тексеріс актісіне қол қоюдан бас тартқан жағдайда тексерушілер тексеріс актісіне қол қоюдан бас тарту жөніндегі акт құрастырады және оған қол қояды. Бұл ретте тексеріс актісі жоспарлы бақылау тексерістерінің объектісі болып табылатын Холдинг ұйымына  тапсырылғаны туралы хабарламасы бар тапсырысты пошта жөнелтілімі арқылы немесе оны жіберу фактісі мен күнінің тіркелуін қамтамасыз ететін өзге тәсілмен жолданады. Жоспарлы бақылау тексерістерінің объектісі болып табылатын Холдинг ұйымына тексеріс актісінің  жолданған фактісін растайтын құжат тексеріс материалдарына қоса тіркеледі. 
27. Тексеріс актісі бойынша қарсылықтар немесе ескертулер болған жағдайда жоспарлы бақылау тексерістерінің объектісі болып табылатын Холдинг ұйымының басшысы немесе оның орнын басушы адам бұл жөнінде өз қолының алдына белгі қояды және 5 (бес) жұмыс күні ішінде Қорға жазбаша түрдегі тексеріс актісіне тиісті қарсылықты ұсынады, ол тексеріс материалдарына қоса тіркеледі. 
28. Тексеріс актісіне Холдинг ұйымының қарсылығы келіп түскен жағдайда Сатып алу мәселелері жөніндегі уәкілетті орган қарсылық келіп түскен күннен бастап 5 (бес) күнтізбелік күн ішінде оны Қордың комиссиясына қарау үшін жолдайды.    

29. Жоспарлы бақылау тексерістерін аяқтау күні ретінде Жоспарлы бақылау тексерістерінің объектісі болып табылатын Холдинг ұйымына жүргізілген жоспарлы бақылау тексерістерінің қорытындысы бойынша тексеріс актісін тапсыру күні есептеледі.  
30. Анықталған фактілер бойынша бұзушылықтарды жою немесе бұзушылық жасаған адамдарды жауапкершілікке тарту бойынша шұғыл шаралар қолдану қажет жағдайларда жоспарлы бақылау тексерістерін жүргізу барысында одан әрі тексеріс актісіне қоса ұсынылатын жеке аралық тексеріс актісі құрастырылады.   

31. Аралық актіге тексерушілер қол қояды және ол бұзушылық анықталған қызмет участогы үшін тікелей жауап беретін Холдинг ұйымының құрылымдық бөлімшесінің басшысына танысу үшін ұсынылады, сосын шара қолдану үшін тексеріліп жатқан Холдинг ұйымының басшысына тапсырылады.    
Аралық тексеріс актісіне қол қоюдан Холдинг ұйымының басшысы немесе оның орнын басушы адам бас тартқан жағдайда тексерушілер аралық тексеріс актісіне қол қоюдан бас тартқаны туралы акт құрастырады және оған қол қояды. Бұл ретте аралық тексеріс актісі жоспарлы бақылау тексерістерінің объектісі болып табылатын Холдинг ұйымына тапсырылғаны туралы хабарламасы бар тапсырысты пошта жөнелтілімі арқылы немесе оны жіберу фактісі мен күнінің тіркелуін қамтамасыз ететін өзге тәсілмен жолданады. Жоспарлы бақылау тексерістерінің объектісі болып табылатын Холдинг ұйымына аралық тексеріс актісінің  жолданған фактісін растайтын құжат тексеріс материалдарына қоса тіркеледі. 
Аралық тексеріс актілерінде баяндалған фактілер тексеріс актісіне қысқаша баяндалған түрде енгізіледі. Аралық тексеріс актісі негізінде Қор тексеріс материалдарын іске асыру бойынша шаралар қабылдауы мүмкін.
32. Өткен жолғы жоспарлы бақылау тексерістерінде анықталған бұзушылықтар мен кемшіліктер тек қана бұл бұзушылықтар мен кемшіліктерді жою үшін тиісті шаралар қолданбаған жағдайда немесе бұл бұзушылықтар мен кемшіліктер жүйелі сипатқа ие жағдайда тексеріс актісінде көрсетілуі тиіс. 

Жоспардан тыс бақылау тексерістерін ұйымдастыру және өткізу 
33. Жоспардан тыс бақылау тексерістері:

1) әлеуетті өнім берушілердің, өнім берушілердің, Холдинг ұйымдары тендерлік комиссиясының мүшелерінің, сараптама комиссиясының (сарапшының) өтініштері бойынша; 

2) Сатып алу қағидаларының, сондай-ақ ол жайлы толық жазылған Қағидалардың, нұсқаулықтардың және өзге де корпоративтік құжаттардың нормаларын сақтауға қатысты Холдинг ұйымдарының веб-сайттарын мониторингілеудің қорытындылары бойынша;
3) Қордың Директорлар кеңесінің 2018 жылғы 31 мамырдағы № 149 шешімімен алынып тасталды;
4) мынадай жағдайларда Қордың уәкілетті тұлғасының тапсырмасы бойынша:
a) жол берілген бұзушылықтар жөнінде ақпарат жинақтау үшін сенім телефондары арқылы ақпарат алу және веб-сайттарда кері байланыс жасау;

b) Холдинг ұйымдары басқару органдарының, ішкі аудит қызметтерінің, және құрылымдық бөлімшелерінің өтініші бойынша;

c) бұқаралық ақпарат құралдарынан (телевидение, Интернет, мерзімді баспасөз басылымдары және т.с.с.) Холдинг ұйымдары жол берген корпоративтік құжаттардың бұзылуы туралы ақпарат алу кезінде жүргізіледі.

34. Әлеуетті өнім берушілердің, өнім берушілердің, Холдинг ұйымдары тендерлік комиссиясының мүшелерінің, сараптама комиссиясының (сарапшының) өтініштері бойынша тексерістер жүргізу Қор Басқармасы белгілеген тәртіппен реттеледі.  
35. Қордың Директорлар кеңесінің 2017 жылғы 27 қаңтардағы № 137 шешімімен алынып тасталды. 
36. Жоспардан тыс бақылау тексерістерін жүргізу мерзімі 30 (отыз) күнтізбелік күннен аспауы тиіс.   

37. Дәлелді себептер болған жағдайда жоспардан тыс бақылау тексерістерін жүргізу мерзімі Қордың уәкілетті органының шешімі бойынша, бірақ 15 (он бес) күнтізбелік күннен аспайтын мерзімге ұзартылуы мүмкін, бұл жөнінде жоспардан тыс бақылау тексерістерінің объектісі болып табылатын Холдингтің ұйымына хабарланады.  
38. Жоспардан тыс бақылау тексерістерінің объектісі болып табылатын Холдингтің ұйымдарында жоспардан тыс бақылау тексерістерін жүргізу кезінде тексерушілер мыналарға: 

1) тексерістің мәніне қатысты материалдарды сұратуға (талап етуге); 

2) жоспардан тыс бақылау тексерістерін жүргізу кезінде туындайтын мәселелер бойынша ауызша немесе жазбаша түрдегі түсініктемелерді сұратуға;

3) сараптамалар жүргізу үшін мамандар мен сарапшыларды тартуға;
4) жоспардан тыс тексерістің жүргізу мерзімі аяқталған күнге дейін сатып алу шарт жасасу үдерісін тоқтатуды талап етуге құқылы.
39. Жоспардан тыс бақылау тексерістерінің объектісі болып табылатын Холдингтің ұйымы мыналарға:

1) жоспардан тыс бақылау тексерістерін жүргізу кезінде туындайтын мәселелер бойынша ауызша немесе жазбаша түрдегі түсініктемелер беруге;
2) тексерушілерге жоспардан тыс бақылау тексерістерінің мәніне қатысты барлық материалдарды (құжаттарды) ұсынуға;
3) жоспардан тыс тексерістің жүргізу мерзімі аяқталған күнге дейін сатып алу шарт жасасу үдерісін тоқтатуға міндетті. 
Бақылау тексерістерінің қорытындыларын іске асыру 
40. Бұзушылықтар айқындалған жағдайда бақылау тексерістерінің нәтижелері бақылау тексерістерінің объектісі болып табылатын Холдинг ұйымына Уәкілетті органның айқындалған бұзушылықтар мен жұмыстағы кемшіліктер туралы, орындау үшін міндетті ұйғарымды жолдауы, сондай-ақ бақылау объектісінің жұмысындағы кемшіліктерді жоюға бағытталған ондағы ұсынымдарды орындау арқылы жүзеге асырылады.
Ұйғарымда корпоративтік құжаттардың бұзылуына себеп болған, айқындалған бұзушылықтарды, себептер мен жағдайларды жою туралы, сондай-ақ бақылау объектісінің бұзушылықтарды жасағаны үшін кінәлі тұлғаларына шаралар қолдану туралы міндетті талаптар болуы тиіс.    
Ұйғарымда жұмыстағы бұзушылықтар мен кемшіліктерді жасауға себеп болған жағдайлар мен себептерді жоюға бағытталған ұсынымдар баяндалуы тиіс.  
Бақылау объектісіне берілген ұсынымдар бұзушылықтарды жою және одан әрі сатып алуды жүзеге асыру кезінде оларға жол бермеу, корпоративтік құжаттарды ұстану,  бақылау объектісі қызметінің нақты бағыттарының тиімділігі мен нәтижелілігін арттыру  және өзгелер жөніндегі ұсыныстарды қамтуы тиіс.  

Уәкілетті органның ұйғарымын орындамағаны және/немесе оны толық көлемде орындамағаны, ақпаратты ұсынбағаны немесе ақпаратты толық көлемде ұсынбағаны, күмәнді және/немесе өтірік ақпарат ұсынғаны, ұйғарымды орындау мерзімін бұзғаны үшін сатып алуға Тапсырыс берушінің/оны Ұйымдастырушының қызметкерлері, оның ішінде сатып алу мәселелеріне жетекшілік етуші басшы, сатып алуды ұйымдастыру және өткізу рәсімдерін орындау үшін жауапты құрылымдық бөлімшенің басшысы жеке жауап береді. 


Сатып алуға Тапсырыс берушінің/оны Ұйымдастырушының қызметкерлерін, оның ішінде сатып алу мәселелеріне жетекшілік етуші басшыны, сатып алуды ұйымдастыру және өткізу рәсімдерін орындау үшін жауапты құрылымдық бөлімшенің басшысын Уәкілетті органның ұйғарымын орындамағаны және/немесе оны толық көлемде орындамағаны, ақпаратты ұсынбағаны немесе ақпаратты толық көлемде ұсынбағаны, күмәнді және/немесе өтірік ақпарат ұсынғаны, ұйғарымды орындау мерзімін бұзғаны үшін жауапкершілікке тарту тәртібі Қазақстан Республикасы заңнамасына сәйкес жауапкершілік шаралары мен дәрежесі белгіленетін, Тапсырысы берушінің бұйрығымен бекітілген ішкі құжат негізінде анықталады.      
Қордың комиссиясына материалдарды жолдау тәртібі  

41. Тексерістердің материалдары Сатып алу мәселелері жөніндегі уәкілетті органға келіп түскен күннен бастап 5 (бес) жұмыс күнінен кешіктірмей:
1) жоспардан тыс бақылау тексерістерін өткізудің қорытындысы бойынша Сатып алу мәселелері жөніндегі уәкілетті орган сатып алуды жүргізген Холдингтің ұйымынан қарсылықтар келіп түскен сатып алудың қорытындыларына әсер еткен сатып алу бойынша корпоративтік құжаттар нормаларының бұзылуын айқындаған;

2) жоспарлы бақылау тексерісінің қорытындысы бойынша жоспарлы бақылау тексерістерінің объектісі болып табылатын Холдингтің ұйымынан тексеріс актісіне, оның ішінде аралық актіге қарсылық келіп түскен жағдайда Қордың комиссиясына қарау үшін жолдануы тиіс.

 Бұл ретте Қор Холдингтің ұйымына мыналар:

- жоспардан тыс тексерістің қорытындылары бойынша материалдардың Сатып алу мәселелері жөніндегі уәкілетті органға келіп түскен немесе  жоспарлы бақылау тексерісінің қорытындысы бойынша аралық актіні Сатып алу мәселелері жөніндегі уәкілетті орган ұсынған сәттен бастап 10 (он) жұмыс күнінен аспайтын мерзімге сатып алу қорытындысы бойынша шарт жасасуды тоқтата тұру туралы;

- Қордың сатып алу мәселелері жөніндегі шағымдарды қарау   комиссиясының тиісті қорытындысы бар жағдайда сатып алу жөнінде шарт жасасқанға дейін Холдингтің құрамына кіретін ұйымдардың сатып алу рәсімдерін жүргізу кезінде Сатып алу қағидалары нормаларының бұзылуы анықталған жағдайда сатып алу қорытындысының күшін жою туралы тапсырма жібере алады.
42. Қордың Директорлар кеңесінің 2018 жылғы 31 мамырдағы № 149 шешімімен алынып тасталды.    
43. Қордың Директорлар кеңесінің 2018 жылғы 31 мамырдағы № 149 шешімімен алынып тасталды.   

Қорытынды ережелер 
44. Бақылау тексерістері аяқталған соң құжаттардың түпнұсқалары тексеріс материалдарымен бірге Сатып алу мәселелері жөніндегі уәкілетті органда сақталады.  
45. Сатып алу мәселелері жөніндегі уәкілетті орган бақылау тексерістерінің жинақталған материалдары негізінде мыналар:

· сатып алуға арналған ақшаны тиімді пайдалану;

· ақшаны тиімсіз пайдалану фактілерінің алдын алу және кінәлі адамдарды жауапкершілікке тарту;

· сатып алуды жүзеге асыруды ұйымдастыру жүйесін жетілдіру;

· сатып алу процесін реттейтін нормативтік базаны жетілдіру;

· сатып алудағы жергілікті қамтуды мониторингілеудің тиімділігін қамтамасыз ету бойынша ұсыныстар әзірлеуді жүзеге асырады.

46. Орындауға міндетті, жүргізілген бақылау тексерістерінің қорытындылары бойынша нұсқауларды, ұсыныстарды және тапсырмаларды Қор Басқармасының төрағасы немесе оның уәкілеттік берген тұлғасы, сондай-ақ Уәкілетті орган Холдингтің ұйымдарына жолдайды.     


47. Қордың сатып алу мәселелері жөніндегі шағымдарды қарау комиссиясының қызметі Қор Басқармасы белгілеген тәртіппен жүзеге асырылады.  

